
Pelajar UiTM tawan 
Gunung Kalapathar 

- Malaysia sekali lagi 
mencipta sejarah tersendi- 
ri apabila sekumpulan pe- 
lajar Universiti Teknologi 
Mara (UiTM) berjaya sam- 
pai ke puncak Gunung Ka- 
lapathar dan Everest Base 
Camp pada awal bulan ini. 

Ekspedisi 26 orang yang 
diketuai oleh Pegawai Pu- 
sat Sukan Uitm, Muham- 
mad Fauzan Hassan itu 
juga telah berjaya mem- 
bentangkan bendera Jalur 
Gemilang sepanjang empat 
kilometer di puncak gu- 
nung tersebut. 

Acara membentangkan 
Jalur Gemilang itu meru- 
pakan kemuncak kepada 
Ekspedisi Mendaki Gu- 
nung Kalapathar dan Eve- 
rest Base Camp UiTM yang 
bermula 18 April lalu. 

Idea pendakian itu dice- 
tuskan oleh Naib Canselor 
UiTM, Datuk Prof. Ibrahim 
Abu Shah yang mahukan 
kecemerlangan dalam bi- 
dang aktiviti luar pelajar 
universiti itu ditingkatkan 
selaras dengan pencapaian 
akademik mereka. 

Menurut e-me1 yang di- 
kirimkan oleh kumpulan 
pendaki itu kepada Ming- 
guan Malaysia, kejayaan 
tersebut telah mendapat 
pengiktirafan daripada 
pendaki luar negara seper- 
ti Jerman, Kanada, Mexico, 
Rusia, Jepun, Australia 
dan Switzerland. 

Malah, ia turut diiktiraf 
oleh para pendaki terke- 
muka dunia seperti jurula- 
tih Projek Malaysia Eve- 
rest 97 Guy Catter dan 
pendaki Apa Sherpa yang 
telah berjaya menawan 
Gunung Everest sebanyak 
11 kali. 

Menurut e-me1 itu, pem- 
bentangan Jalur Gemilang 
di atas gunung Kalapathar 
mempunyai keistimewaan 
tersendiri apabila ia di- 
rentang dalam bentuk ‘M’ 
yang membawa maksud 
Malaysia, Mahathir, Mara, 
Melayu dan Muslim. 

Gunung Kalapathar 
mempunyai ketinggian 
5,545 meter dari aras laut 
dan terletak hampir deng- 
an Gunung Everest. Mere- 
ka yang ingin mendaki gu- 

r 

nung tertinggi di dunia itu 
perlu melintasi Gunung 
Kalapathar untuk ke Eve- 
rest Base Camp. 

Suhu di situ adalah seki- 
tar 5 darjah Celcius dan 
boleh mencapai sehingga 
paras beku pada waktu 
malam dan musim salji 
manakala kelajuan angin- 
nya adalah antara 120 kilo- 
meter sejam dan 160 kilo- 
meter sejam. 

Dalam pada itu, kumpu- 
lan pelajar itu turut mela- 
hirkan rasa terima kasih 
kepada para penaja yang 
telah memberikan sumba- 
ngan sama ada dari “sagi 
kewangan dan semangat 
untuk menjayakan ekspe- 
disi tersebut. 

Antara penaja itu terma- 
suk Kementerian Belia dan 
Sukan, Kerajaan Negeri 
Perak, Pahang, Selangor, 
Jabatan Hal Ehwal Pelajar 
UiTM, DRB Hicom dam Af- 
fin Bank. 

Kumpulan pendaki ter- 
sebut dijangka tiba di ta- 
nah air pada 18 Mei ini. 

